
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আজ সন্ধের গাড়িতে কলকাতায় যাচ্চি। তার পরে স্থ চারদিন বাদেই তোমাদের ওখানে উপস্থিত হব। ইতি
২৩ চৈত্র ১৩২৮
শুভানুধ্যায়ী
শ্রীরবীন্দ্রনাথ ঠাকুর

নানা প্রকার কাজের ঝঞ্জাটের মধ্যে জড়িয়ে আছি । তার সঙ্গে সঙ্গে কুঁড়েমিরও যোগ আছে। লোকের কাছে এবং নিজের মনে মনে এইসব বাজে কাজের ব্যস্ততা নিয়ে নালিশ করে থাকি । কিন্তু যদি পরামর্শ নিয়ে কোনো ফল পাওয়া যেত তাহলে তোমাকে পরামর্শ দিতুম যে কোনোমতে একটা ঝঞ্চাট খুজে বের করে তার মাঝখানে ঢুকে পড়। বাছাজগৎ এবং বাজে জগৎ, জগতের এই দুই ভাগ আছে। কিন্তু বাছা জগতে কাজ না করতেই সময় যায়— এটা পছন্দসই নয়, ওটা তুচ্ছ, সেটা মোটা, এই রকম বিচার করতেই দিন কাটে। বাজে জগতে বাছ বিচার নেই, যা-তা নিয়ে হুড়োহুড়ি ক’রে হু হু শব্দে সময় চলে যায়। সময়ট স্রোতের মত যদি মনের উপর দিয়ে খুব জোরসে বয়ে যেতে পারে তাহলে মনের উপরে অবসাদ জমতে পারে না। খুব ফুৰ্ত্তি করে বাজে জগৎটার সঙ্গে ষোলো আনা-বেগে কারবার করতে শেখ । জানি তখন থেকে থেকে হাপিয়ে উঠে বলবে “আর ত পারা যায় না।”

		 এই পাতা শেষ সম্পাদিত হয়েছে ০৮:৩১টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

